
North-South Partnership Aid. 

Årsberetning 2025 

Verksemda sin art og kvar den vert driven  
North-South Partnership Aid er ein frivillig organisasjon som ligg i Ålesund kommune med 
kontoradresse i Spjelkavik. Selskapet sitt foretaksnummer er 995 716 143.  
 
Oversikt over utvikling og resultat  
Det blei samla inn kr 11 941 691, noko som er ein auke på kr 1 015 630 frå året før. Kr 
1 961 000 av dette var store enkeltgåver til byggeprosjekt Malaika Villages Kiserian og 
Malaika Charity Farm, medan dette talet var kr 1 780 000 i 2024. I tillegg kjem 171 558 i 
momskompensasjon.  
 
NSP Aid hadde til saman kr 14 150 616 i kostnadar. Av dette vart kr 11 658 417 direkte 
utbetalt til utviklingsprosjekta i Afrika og drifta der. 2 739 640 gjekk til investeringar på 
Kiserian, Karama Academy og farmen. Ei oppstilling av fordeling av kostnader etter art viser 
at kr 12 110 612 (85,6%) gjekk til formålsaktivitetar, kr 1 361 195 (9,6%) til innsamling og kr 
678 809 (4,8%) til administrasjon. Tilsvarande prosentandel for 2024 var 84,1%, 10,3% og 
5,6%. 
 
Resultatet viser at vi reduserte fondsverdien med kr 1 945 995. Ikkje unaturleg i og med at vi i 
2025 bygde både eit internatbygg og ein lærarbustad. Men sjølv med desse investeringane var 
det budsjettert med eit lite overskot. Det vert jobba med bedre budsjettprosess med partnerane 
ute, slik at prosjektbudsjettet stemmer bedre med dei faktiske forhold. 
 
Eigenkapital/fond pr 31.12.2025 utgjer kr 3 985 332, noko som utgjer ca 51% av dei 
budsjetterte årlege driftskostnadane i prosjektlanda på om lag 7,8 mill kroner. 
 
Styret meiner at årsrekneskapen gir eit rett bilde av selskapet sine eigendelar, samt finansielle 
stilling og resultat.  
 
Fortsatt drift  
Årsrekneskapet for 2025 er satt opp under forutsetning av fortsatt drift, og det vert med dette 
stadfest at forutsetninga om fortsatt drift er til stades.  
 
Arbeidsmiljø  
Styret meiner at arbeidsmiljøet i selskapet er tilfredsstillande. Det har ikkje vore skader  
eller ulukker i 2025.   
 
Tilsette 
Ved utgangen av 2025 var det tre tilsette i NSP Aid 
Dagleg leiar Anders Myrene i 100% stilling, marknadsansvarleg Per Gunnar Hamnøy i 50% 
stilling og fadderansvarleg Elisabet Emblem i 20% stilling. I tillegg var Andreas Kårbø tilsett 
som medarbeidar med ein mindre andel fram til april. 
 
Styret 
Leif Hofseth og Leif Kjetil Gjendemsjø gjekk ut av styret, og vart utnemnde til 
æresmedlemmar på årsmøtet. Bernt Ulstein og Thomas Klungsøyr vart innvalde. Gunhild 
Sjøvik og Peder Stette vart attvalde som hhv styreleiar og nestleiar. 

Ytre miljø  
Det er nødvendig med årlege besøk til prosjekta. Utover dette forurensar bedrifta ikkje det 
ytre miljø.  
 
Det vart i 2025 gjennomført tre turar: 
I februar reiste dagleg leiar Anders Myrene saman med grunnleggar Gunnar Hamnøy. Dei 
besøkte mellom anna Pokot for å lære meir om prosjektet der. 
I oktober vart det arrangert tur til Nairobi for skulane som vi samarbeider med. Turen vart leia 
av Anders Myrene og Elisabet Emblem. Rett etterpå var det familietur til Nairobi, Voi og 
Mombasa, leia av Per Gunnar Hamnøy og Elisabet Emblem. 
 
 
 
 
 
 

Ålesund 28.04 2026 
 

______________________      ______________________            _____________________ 
         Gunhild Sjøvik       Peder Stette                   Bernt Ulstein 
         Styreleiar      Nestleiar                             Styremedlem           
 
        
 
_____________________       ______________________          ____________________ 
      Thomas Klungsøyr              Solveig Straume                     Jan Ivar Kynningsrud  
          Styremedlem                                 Styremedlem                              Styremedlem      
 
 
 
     ___________________ 
         Anders Myrene 
           daglig leder   


